
Жеткербай ОТЕПБЕРГЕНОВ 
Нукус давлат педагогика институти 

информатика ўқитиш методикаси 

кафедраси катта ўқитувчиси 

 

ТАЛАБАЛАРНИНГ МУРАККАБ ЎҚУВ МАТЕРИАЛЛАРИНИ ЎЗЛАШТИРИШДА 

ЧИЗМА-ТАСВИРИЙ МОДЕЛЛАРДАН ФОЙДАЛАНИШ МАҲОРАТИ 
 

Ушбу мақолада бўлажак ўқитувчиларнинг когнитив компетентлигини ривожлантириш 

муаммолари таҳлил этилган. Айниқса, ахборот таълим муҳитида мураккаб ва катта хажмдаги 

ўқув материалларини ўзлаштиришда чизма-тасвирий моделлардан фойдаланиш талабаларнинг 

когнитив компетентлигини ривожлантиришда самара бериши ҳақидаги тавсиялар берилган. 

Калит сўзлар: касбий компетентлик, бўлажак ўқитувчилар, ахборот таълим муҳити, ўқув 

материали, билиш фаолияти, когнитив стратегиялар, таянч конспект, интеллект карта. 

В данной статье проанализированы проблемы развития познавательной компетентности 

будущих педагогов. Даны рекомендации о том, что применение чертежно-конструктивных моделей 

при освоении сложных и больших объемов учебного материала, особенно в информационной 

образовательной среде, эффективно в развитии познавательной компетентности учащихся.  

Ключевые слова: профессиональная компетентность, будущие учителя, информационная 

образовательная среда, учебный материал, познавательная деятельность, когнитивные стратегии, 

базовый конспект, интеллект-карта. 

This article analyzes the problems of developing the cognitive competence of future teachers. It is 

recommended that the use of graphic models in the development of complex and large-scale learning 

materials, especially in the information educational environment, be effective in the development of students' 

cognitive competence. 

Key words: professional competence, future teachers, information learning environment, teaching 

material, cognitive activity, cognitive strategies, basic synopsis, intelligence card. 

 

Кириш. Олий таълим муассасаларида ўқитишнинг кредит-модуль тизими компетенциявий 

ёндашув билан бевосита уйғун амалга оширилиб, модулли ўқитиш технологияларининг натижаси 

сифатида бўлажак мутахассисларда таркиб топтириладиган компетенциялар акс этади. Шундай 

компетенцияларнинг бири бўлажак мутахассисларда когнитив компетентликни ривожлантириш 

ҳисобланади. Когнитив компетентлик шахс қобилиятининг таянч турларидан бири бўлиб, замонавий 

шароитда уни ҳар бир мутахассис эгаллаши лозим.  

2019 йилда Ўзбекистон Республикаси олий таълим тизимини 2030 йилгача ривожлантириш 

концепцияси ишлаб чиқилди. Мазкур концепция олий таълим тизимини ижтимоий соҳа ва 

иқтисодиёт тармоқлари эҳтиёжларидан келиб чиққан ҳолда, фан, таълим ва ишлаб чиқаришнинг 

мустаҳкам интеграциясини таъминлаш асосида таълим сифатини яхшилаш, рақобатбардош кадрлар 

тайёрлаш, илмий ва инновацион фаолиятни самарали ташкил этиш, халқаро ҳамкорликни 

ривожлантириш мақсадларини кўзда тутади [1].  

Асосий қисм. Когнитив компетентликни шакллантириш ва ривожлантириш таълим 

олувчиларда касбий таълим ва эгалланаётган касбга мотивацион-қадриятли йўналганликни 

ривожлантириш, мустақил ўқув фаолиятини ташкил этиш технологиялари билан қуроллантириш, 

рефлексия ва ўз-ўзини объектив баҳолаш усуллари, ўқув-билиш фаолиятини эмоционал-иродавий 

бошқариш кўникмаларини шакллантириш сингари вазифаларини ажратиб кўрсатиш мумкин. Бу каби 

вазифаларни бажаришда когнитив фаолиятнинг хилма-хил метод ва усулларидан мақсадли 

фойдаланиш мақсадга мувофиқ. Бунда таълим мазмуни шахсий когнитив фаолият стратегияларини 

ўзлаштириш ҳисобига талабалар мураккаб ўқув материалларини ўзлаштириб боради. 

Когнитив стратегиялар қуйидаги муайян қадамлар кетма-кетлиги, фаолият босқичларини ўз 

ичига олади: 

- топшириқни ўқиш; 

- муаммони шакллантириш; 

- муаммони ҳал этиш вариантларини аниқлаштириш; 

- қўшимча маълумотларни излаш; 

- бевосита топшириқ (муаммолар, вазиятлар) ечимини топиш; 

- натижаларни баён этиш ва тақдим этиш; 

- ўзини ўзи таҳлил этиш, баҳолаш ва ҳ.к. 

Талабаларда когнитив стратегияларни ривожлантириш уч босқичда амалга ошади: 1) билишга 

доир; 2) ассоциатив; 3) индивидуаллаштириш. Билишга доир босқичда когнитив стратегиялар аввал 

эгалланган билимларни аниқлаштиришга (муаммоли суҳбат) топшириқларни ўз ичига олади. 

Ассоциатив босқичда ўзлаштиришга (илмий-ўқув матнлари ва уларга мос топшириқлар) доир 

топшириқлар таклиф этилади. Индивидуаллаштириш босқичида когнитив стратегияларнинг 

ривожланганлигини назорат қилишга доир топшириқлар тақдим этилади. 

Олим А.Пилигиннинг фикрича, когнитив стратегияларни ўзлаштириш жараёни қуйидаги 

кўринишга эга бўлади: 

1) когнитив стратегиялар (фанга доир ва умумий)нинг талабаларнинг самарали таҳлил этиши; 

2) мавжуд мақбул когнитив стратегиялар(фанга доир ва умумий)нинг самарали рефлексияси; 

3) талабаларнинг индивидуал ва меъёрий когнитив стратегияларни таққослай олиши; 

4) фанга доир ва умумий (шахсий-билиш тажрибаси) индивидуал когнитив стратегияларни 

мақсадли ва мустақил чуқурлаштириб боришни амалга ошириш [2]. А.А.Пилигиннинг фикрига 

қўшилган ҳолда когнитив фаолият билан боғлиқ билиш жараёнларини мажмуавий динамик ташкил 

этиш сифатида когнитив стратегияларнинг моҳиятини тушуниш қуйидаги кетма-кетликдан иборат: 

- мақсад ва унга эришиш мезонларининг ўзаро мослиги; 

- натижаларга эришиш бўйича ҳаракатлар; 

- фаолият жараёнига тузатишлар киритиш; 

- олинган натижаларни қайд этиш [3].  

Ана шунга мувофиқ когнитив стратегияларнинг қуйидаги компонентларини ажратиб кўрсатиш 

мумкин: 

- мотивацион – муаммоларни англаш, фаолият мақсадини белгилаш; 

- жараёнга доир – билиш фаолиятини бевосита лойиҳалаш ва амалга ошириш; 

- рефлексив – фаолиятни баҳолаш, натижаларини қайд этиш. 

Бироқ бизнингча, мазкур компонентлар сирасига коррекцион компонентни ҳам киритиш лозим: 

- коррекцион – агар вазифага ечим топилмаган бўлса ёки нотўғри бажарилган бўлса, 

муаммоларни ҳал этиш усулларини аниқлаштириш. 

Бўлажак педагогларнинг когнитив стратегияларни ўзлаштириши илмий ва меҳнат 

фаолиятининг турли соҳаларида ўзларининг билишга эҳтиёжларини қондиришга хизмат қилади. 

Билиш фаолияти жараёнида таҳлил ва умумлаштириш, танқидий фикрлаш, глобал ахборот муҳитида 

қарама-қаршилик ва муаммоларни ажратиш муҳим роль ўйнайдиган инсоннинг интеллектуал 

қобилияти ривожланади [4]. Билиш фаолиятида турли моделлар, семантик когнитив карта, чизма, 

график, жадвал, диаграммалардан фойдаланишга имкон беради. Шунинг учун таълимни 

ахборотлаштириш шароитида когнитив компетентликни ривожлантиришга йўналтирилган ўқитиш 

жараёни доирасида ҳал этиш лозим бўлган вазифалардан бири талабаларнинг ахборот-коммуникация 

технологиялари воситасида моделлар, семантик когнитив карта, чизма, график, жадвал, диаграмма 

кабиларни яратишнинг турли усулларини ўзлаштиришдан иборат. Шунингдек, чизма-тасвирий 

моделлар билишнинг ҳиссий (сезги, ирода, диққат) ва рационал (фикрлаш фаолияти) даражаларини 

уйғунлаштириш имконини очиб берувчи, уларнинг потенциалига асосланган билиш фаолияти 

натижавийлигини ошириш воситаси сифатида талқин қилинди. 

Ахборотларни тақдим этишнинг чизма-тасвирий модели – бу “ихчамлаштирилган” методик ва 

технологик усуллар йиғиндиси ва ўқув материалларини визуаллаштириш [5]. Ўқув жараёнида чизма-

тасвирий моделлардан фойдаланиш амалиёти таҳлили улар орасида қуйидагилар кенг 

тарқалганлигини кўрсатади: ўқув элементларининг график мантиғи, метарежа ва Н.Эрганованинг 

таянч конспекти, М.Минскийнинг фрейм модели, продукцион модел, мантиқий модел, семантик 

тармоқлар модели, чизма конспект, ментал(интеллект) карта. Мазкур моделларининг баъзиларига 

тўхталиб ўтамиз. Н.Эрганова томонидан таклиф этилган ўқув элементларининг мантиққа асосланган 

графиги тушунчаларнинг умумий мазмунини очиб бериш асосида ўқув ахборотини тизимлаштириш 

ва унча муҳим бўлмаган, ортиқча юк бўладиган матндаги тушунча ва атамаларни истисно қилиш 

мақсадида қўлланилади. Бу эса, ахборотнинг ўрганилаётган блокининг таянч тушунчасини қўйиш 

орқали график кўринишида тармоқ тузилмасини яратишга имкон беради. Унинг мазмуни умумий 

моҳиятдан келиб чиққан ҳолда кетма-кетликда гуруҳлаштирилган тушунчаларни очиб беради [3]. 

Таълимни ахборотлаштириш шароитида когнитив компетентликни ривожлантиришга 

йўналтирилган ўқитиш жараёни доирасида ҳал этиш лозим бўлган вазифалардан бири талабаларнинг 

ахборот-коммуникация технологиялари воситасида моделлар, семантик когнитив карта, чизма, 

график, жадвал, диаграмма кабиларни яратишнинг турли усулларини ўзлаштиришдан иборат. 

Ахборотларни тақдим этишнинг чизма-тасвирий модели – бу “ихчамлаштирилган” методик ва 

технологик усуллар йиғиндиси ва ўқув материалларини визуаллаштириш ҳисобланади.  

Муҳокамалар ва натижалар. Ўқув жараёнида талабаларнинг когнитив компетентлигини 

ривожлантиришда чизма-тасвирий моделларнинг қуйидаги турларидан фойдаланиш самарали 

бўлишини тажриба-синов ишлари исботлади. Булар ўқув элементларининг график мантиғи, 

метарежалар, Н.Эрганованинг таянч конспекти, М.Минскийнинг фрейм модели, продукцион модел, 

мантиқий модел, семантик тармоқлар модели, чизма-конспект, ментал(интеллект) карта ва ҳ.к. 

Масалан, ўқув материалининг асосий мазмунини кўргазмали тақдим этишда таянч 

конспектдан фойдаланилиш мумкин [6]. Ўқув элементларини кўргазмали шаклда тақдим этиш 

фаолиятни ташкил этиш учун йўналтирувчи асос яратади. Ижро ва назорат қилишга доир 

ҳаракатларни шакллантиради. Бу бир томондан ўрганилаётган объект ҳақида яхлит билимлар, бошқа 

томондан уларни шакллантиришга доир ўқув-билиш фаолиятининг умумий тизимини ҳосил қилади 

(1-расмга қаранг). 

 

 
1-расм. “Форс подшолиги” мавзусидаги таянч конспект 

Таянч конспектдан мақсадга мувофиқ равишда фойдаланиш ахборотнинг алоҳида 

бирликларининг асосий алоқаларини танлаш ва эътибор қаратиш; асосий белги ва рамзларнинг ўзаро 

мослигини ҳисобга олиш асосида ўқув материали мазмунини аниқ тушуниш; индивидуал моҳият 

касб этувчи мантиқий алоқадорликлар билан мустақил ишлаш имкониятини тақдим этади. 

Интеллект-карта – намойишларни ўтказиш, қарор қабул қилиш, ўз вақтини режалаштириш, 

катта миқдордаги маълумотларни эсда сақлаш, ақлий ҳужумларни ўтказиш, ўз-ўзини таҳлил қилиш, 

мураккаб лойиҳаларни ишлаб чиқиш, мустақил таълим, ривожланиш ва шу каби вазифаларни ҳал 

этишда ажойиб восита бўлиб хизмат қилади. Интеллект-карталарни ўқитиш жараёнида қўллашга оид 

дастлабки тажрибалар Тони Бьюзен томонидан амалга оширилган.  

Республикамиз олимларидан М.Уразова ва Б.Хўжаевлар педагогик фанлардан маъруза ва 

семинар машғулотларини ўтказиш жараёнида интеллект-карталардан фойдаланиш тажрибасини 

ёритиб беришган [7].  

Интеллект-карта ўқув жараёнида қатор мақсадларга эришиш учун қўлланилади: китоблар, 

мақола, маърузаларни конспектлаштириш; реферат, мақола ва курс ишлари ёзиш; катта ҳажмдаги 

ахборотларни таҳлил этиш ва тизимлаштириш; ижодий топшириқларни бажариш; ахборотларни 

эслаб қолиш; тақдимот ва асосий масалаларга эътибор қаратиш. Интеллект-карталарни қоғозда ҳам 

чизиш мумкин. Одатда мазкур усул интеллект-карта кўринишида ахборотларни акс эттириш 

кўникмасини шакллантиришнинг дастлабки босқичида қўлланилади.  Мазкур усул унча катта ҳажмга 

эга бўлмаган ахборотларни тасвирлаш учун қулай, бироқ қоғоз вариантда қўшимчалар ва 

ўзгартиришлар киритиш қийин. Шунинг учун компьютер дастурлари ёрдамида интеллект-карталарни 

тасвирлашга ўтиш мақсадга мувофиқ. Компьютер дастурлари асосида тузилган интеллект-карталарни 

Персеполь 

Мидия 

Юнонистон 

Бобил (эрамизгача  538 й.) 
Миср (эрамизгача 525 й.) 

Лидия (эрамизгача 547 й.) 

Ўрта Осиё 

Мамлакат подшоси – подшоларнинг подшоси 

Чопарлар 
“Ўлмас” қўшин (10 минг) “Подшонинг кўзи ва қулоғи” 

Ҳарбий бошлиқлар (20 нафар) 

Сатраплар (20 та) 

Бўйсундирилган халқлар (солиқ тўловчилар) 

таҳрир қилиш, кенгайтириш, янги ахборотларни қўшиш, карталар тизимини яратиш, ахборотни 

гиперматн кўринишида тақдим этиш, интеллект-картани ишлаб чиқиш бўйича жамоавий ижодий 

ишни ташкил этиш мумкин. 

Ҳозирги вақтда интеллект-карталарни тузиш бўйича кўплаб компьютер дастурлари мавжуд ва 

уларни текинга юклаб олиш мумкин: 

1) онлайн режимда интеллект-карта (mindmaps) тузиш учун  Google корпорациясининг Сoоgle  

иловаси. Компьютерда карталарни pdf ва png форматда сақлаш имконини беради. 

2) xmind (http://www.xmind.net/); 

3) FreeMind (http://freemind.sourceforge.net/); 

4) MindMeister (https://www.mindmeister.com/ru), интеллект-карталарни чизиш учун онлайн-

хизмат, оффлайн режимда ҳам ишлаш имконияти мавжуд; 

5) EDraw (https://www.edrawsoft .com/freemind.php). 

“Таълимда ахборот технологиялари” фанини ўқитиш жараёнида мазкур компьютер 

дастурларидан фойдаланиш асосида интеллект-карталарни тузиш технологияси татбиқ этилди. 

Талабалар томонидан жамоавий ижодий иш асосида тузилган интеллект-карта намунаси 2-расмда 

келтириб ўтилган. 

 
2-расм. “Жамиятнинг сиёсий муҳити” мавзусидаги интеллект-карта  

Хулоса. Таълим мазмунини талабаларда индивидуал когнитив стратегияларни таркиб 

топтиришга хизмат қилувчи ва ахборотларни тақдим этишнинг чизма-тасвирий моделларига доир 

ўқув материаллари билан бойитиш бўлажак педагогларда когнитив компетентликни ривожлантириш 

шартларидан бири сифатида хизмат қилади. 

 

Адабиётлар 

1. Ўзбекистон Республикаси Президентининг 2019 йил 8 октябрдаги “Ўзбекистон 

Республикаси олий таълими тизимини 2030 йилгача ривожлантириш концепциясини тасдиқлаш 

тўғрисида”ги ПФ-5847-сон Фармони. // Қонун ҳужжатлари маълумотлари миллий базаси, 09.10.2019 

й., 06/19/5847/3887-сон. 

2. Гафурова Н.В. Интегральная модель интеллектуально- личностного развития обучающихся 

в системе образования: Монография. – М.: МАКС Пресс, 2004.– 220с.;  

3. Орешкова С.П. Осипова С.И. Учебная деятельность в контексте формирования умений 

обучающихся структурировать теоретический материал / С.П. Орешкова, С.И. Осипова // 

Современные проблемы науки и образования. – 2007. - №6. – С. 24-29/ 

4. Лаврентьев Г.В. Инновационные обучающие технологии в профессиональной подготовке 

специалистов. Часть 2. / Г.В. Лаврентьев, Н.Б. Лаврентьева, Н.А. Неудахина–Барнаул: АлтГУ, 2004. – 

232 с. – С.160. 

5. Пилигин А.А. Познавательные стратегии школьников: от индивидуализации – к личностно-

ориентированному образованию: Монография / А.А. Пилигин. – М.: “Твои книги”, 2012. – 416 с. – 

С.27.) 

6. Пилигин А.А. Познавательные стратегии школьников: от индивидуализации – к личностно-

ориентированному образованию: Монография / А.А. Пилигин. – М.: “Твои книги”, 2012. – 416 с. – 

С.199 

7. Эрганова Н.Е. Методика профессионального обучения: учеб. пособие для студ. высш. учеб. 

заведений. – М.: “Академия”, 2007. – 160 с. 

8. Интеллект-карты как фактор развития профессиональной компетентности будущих 

учителей // Образование через всю жизнь: Непрерывное образование в интересах устойчивого 

развития: материалы 13-й междунар. конф.: в 2 ч. – Вып. 13. – СПб.: ЛГУ им. А. С. Пушкина, 2015. – 

Ч. I. − С. 137−139. 

 “ПЕДАГОГИК МАҲОРАТ” ЖУРНАЛИ УЧУН МАҚОЛАЛАРНИ 

РАСМИЙЛАШТИРИШ ТАЛАБЛАРИ 
 

1. Мақола бошланишида Универсал ўнлик кўрсаткич (ЎУК) берилади. 

Қуйидагилар алоҳида қатордан бошлаб киритилади: 

1) мақола сарлавҳаси (оддий ҳарфларда, масалан: Абдулла Қодирийнинг тасвирлаш маҳорати); 

2) муаллиф(лар)нинг фамилияси (тўлиқ), исми ва отаси исмининг бош ҳарфлари; 

3) мақоланинг аннотацияси (пробеллар билан бирга 500 белгидан иборат), аннотация курсив билан берилади ва бир 

қатор ташлаган ҳолда асосий матндан ажратилади; 

4) калит сўзлар (5–10 та). 

2. Мақола матни “Microsoft Word” дастурида тайёрланиб, “Times New Roman” 14 ўлчамли шрифтда, сатрлар ораси 

бир интервал, саҳифа четлари чапдан 3 см, юқоридан ва пастдан 2 см, ўнгдан 1,5 см, хатбоши 1,25 см қолдирган ҳолда 

терилади ва электрон варианти билан (флешка ёки CDда) топширилади. 

Мақола матнида бошқа шрифтлардан фойдаланилган тақдирда бундай шрифтлар муаллиф томонидан электрон 

вариантда таҳририятга тақдим этилиши лозим. 

3. Мақоланинг умумий ҳажми (расм, жадвал ва диаграммалар билан биргаликда) 8 саҳифадан кам бўлмаслиги 

(аннотациялар, калит сўзлар ва адабиётлар рўйхати бу ҳисобга кирмайди) талаб қилинади. Журнал учун энг мақбул ҳажм 8-

10 саҳифа оралиғида.  

4. Агар мақолага расм, жадвал, диаграмма, схема, чизма, турли график белгилар киритилган бўлса, улар оқ-қора 

рангларда чизилган бўлиши, аниқ ва равшан тасвирланиши, қисқартмаларнинг тўлиқ изоҳи ёзилиши лозим. Мақолада 

матнида ранг воситасида маъно фарқлашга хизмат қиладиган расм, чизма ва диаграммаларнинг бўлиши мумкин эмас.  

Формулалар матнга махсус компьютер дастурларида киритилиши керак. 

Адабиётлар рўйхати лотин алифбосига транслитерация қилинади. 

Мақолага муаллифлар ҳақида маълумот илова қилинади. 

Муаллиф(лар) ҳақидаги маълумот қуйидагиларни ўз ичига олади: 

–  муаллиф(лар)нинг фамилияси, исми ва отасининг исми (тўлиқ) 

–  илмий даражаси (агар бўлса) 

– иш жойи, бўлим, вазифаси (қисқартирмаган ҳолда). 

Муаллиф ҳақида инглиз тилидаги маълумотлар қуйидагиларни ўз ичига олади: 

1) муаллиф(лар)нинг фамилияси, исми ва отаси исмининг инглиз тилидаги варианти, мақола номи ва муаллиф иш 

жойининг инглиз тилига таржимаси, масалан: Dilmurod H. Quronov, Andijan State University (Andijan, Usbekistan). E-mail: 

kuronov@rambler.ru 

COMPOSITIONOF LYRICAL WORK 

2) калит сўзларнинг инглиз тилига таржимаси; 

Фойдаланилган адабиётларнинг инглиз тилидаги варианти (References) APA-2010 стандарти бўйича 

тайёрланиши зарур. 

1. Китобларни бериш тартиби: 

Esin, A.B. (2000) Printsipy i priyemy analiza literaturnogo proizvedeniya [Principles and techniques of analyzing literary 

work]. Moscow: Flinta. 

Rakhimzhonov, N. (2012) Intellektual sheriyatning tabiati [Nature of intellectual Poetry] In: Istiqlol va bugungi adabiyot 

[Independence and Modern Literature]. Toshkent: Teacher. pp. 145–155.  

2.Мақолаларни бериш тартиби: 

Suyarov, M. (2008) Peyzazh she’riyatida kompozitsiya [Composition in landscape poetry]. Oʻzbek tili va adabiyoti [Uzbek 

language and literature]. 1. pp. 72–75 (In Uzb.). 

3. Интернет манбаларини бериш тартиби: 

Belova, E. A., Kilkeeva, Yu. A., & Trenogina, A. A. (2014). Tendencies of the world market of transportation and logistics 

services development. Retrieved from http://pnu.edu.ru/media/ejournal/articles-2014/TGU_5_336.pdf (in Russ.) 

